
Pou Piblikasyon Imedya: 9 desanm 2014 

GOUVÈNÈ CUOMO DEPLWAYE SANT KÓMANN MOBIL DEPATMAN SÈVIS FINANSYE POU EDE 

NOUYÓKÈ NAN LWÈS YO KI GEN PWOBLÈM ASIRANS KI GEN RAPÓ A TANPÈT LA 

 

Asistans disponib nan sit yo nan Buffalo, Depew ak Lackawanna 

 

Gouvènè Andrew M. Cuomo jodia te anonse ke li pral deplwaye sant kòmann mobil depatman sèvis 

finansye nan lwès New York nan dat 11-13 desanm pou ede pwopriyetè kay yo ki gen kesyon osijè 

asirans ki anrapò a domaj ki koze pa dlo ak nèj nan tanpèt nèj istorik ki te pase mwa pase a. 

 

Reprezantan DFS yo pral disponib pou rankontre avèk mèt kay yo, lokatè ak pwopriyetè biznis yo nan 

lokal sa yo: 

• Jedi, 11 Desanm. – Sant Kominotè Tosh, 212 Cazenovia St., Buffalo. 

• Vandredi, 12 Desanm. – Depew Village Hall, 85 Manitou St., Depew. 

• Samdi, 13 Desanm– Lackawanna Senior Center, 230 Martin Rd., Lackawanna. 

 

Ap gen anplwaye chak jou nan sit yo apati 10 am jiska 6 pm. 

 

“Spesyalis sa yo pral bay asistans en-a-en sou teren an a Nouyòkè nan Lwès yo ki te soufri domaj nan 

pwopriyete yo nan tanpèt nèj ki te pase mwa pase a,” Gouvènè Cuomo te deklare. “Mwen ankouraje 

nenpòt moun ki gen kesyon osijè pwoteksyon asirans yo pou kanpe nan youn nan sant kòmann mobil sa 

yo epi jwenn enfòmasyon.” 

 

Benjamin M. Lawsky, Sipè-entandan Sèvis Finansye, te deklare, “Navige kesyon asirans nan pasaj yon 

tanpèt devastatè ka souvan entimidan anpil, men gen asistans ki disponib. Anplwaye ki fòme nan 

depatman nou an pral sou plas pou ede reponn kesyon konsomatè yo genyen osijè pwoteksyon, e nan 

sèten ka, yo ka ede yo rezoud pwoblèm yo genyen avèk konpayi asirans yo ke yo te ka otreman pa 

anmezi pou rezoud poukont yo.” 

 

Jwenn èd adisyonèl 

Anplis de deplwaman anplwaye DFS nan Lwès New York, yo ka jwenn asistans lè yo rele liy asistans dirèk 

gratis depatman nan 1-800-342-3736. Liy asistans dirèk gratis la gen anplwaye apati 8:30 a.m. a 4:30 

p.m., lendi jiska vandredi. 

 

Yon pakèt enfòmasyon ki gen rapò a asirans disponib sou sitwèb depatman nan www.dfs.ny.gov. Mèt 

kay yo ka itilize tou sitwèb la pou depoze plent si yo kwè konpayi asirans yo te trete yo enjisteman.  

 

Èske domaj ki fèt nan kay yo kouvri? 

 

Pifò kontra asirans mèt kay yo asire pèt ki fèt nan yon kay ki andomaje pa van, lapli van pouse, pyebwa 

oswa lòt objè ki tonbe, oswa defonsman yon strikti akoz pwa nèj oswa glas.  

 

Ki domaj ke yo ka pa kouvri? 

 

Domaj andedan kay la ki koze pa nèj ki fonn jeneralman pa kouvri amwenske li antre atravè yon ouvèti 

nan strikti a ki koze pa van. 

 

Reparasyon tiyo ki konjele nan kad tanperati frèt ekstrèm ka pa kouvri si domaj la se akoz neglijans, 

tankou neglije pou kenbe yon tanperati adekwat nan kay la. 

 

Anpil kontra asirans pa kouvri depans ki gen rapò avèk mnaje ki gate ki koze pa pann kouran nan kay la 

ak domaj dlo ki soti nan drenaj oswa refoulman egou.  

 

E osijè inondasyon? 

 

Pwoteksyon pou pèt ki gen rapò a inondasyon jeneralman pa kouvri lè mèt kay la te achte yon kontra 

asirans separe pou inondasyon. Pifò kontra asirans mèt kay yo spesifikman ekskli pèt ki koze pa 

inondasyon. Sa ta enkli inondasyon apati sifas dlo a ki koze pa nèj ki fonn.  

 

E osijè domaj ki koze nan yon kay ki lwe? 

 

Moun ki abite nan apatman oswa lòt kalite kay pou lokasyon kapab pwoteje nan sèten pèt ki koze pa 

tanpèt si yo te achte yon kontra asirans lokasyon. Kontra asirans pou lokatè jeneralman asire pèt byen 

pèsonèl akoz domaj ki fèt nan yon strikti. Kèk nan règleman sa yo ka bay lokatè yo ranbousman pou 

depans frè pou ebèjeman si yo bezwen al viv yon lòt kote pandan ke inite lokasyon an ap repare akoz de 

yon pèt ki kouvri. 

 

Ki enfòmasyon ki nesesè apre yon aksidan machin ki gen rapò a nèj? 

 

Chofè yo ta dwe jwenn non, adrès, nimewo telefòn ak nimewo lisans tout moun ki te enplike nan ak tout 

temwen ki te nan aksidan an. Yo ta dwe anrejistre enfòmasyon tankou lè, dat ak lokasyon aksidan, 

ansanm avèk kondisyon wout yo, mak ak ane machin ki te enplike nan aksidan ak enfòmasyon asirans 

lòt chofè a. Mèt machin yo ta dwe rasanble menm enfòmasyon an lè machin lan te andomaje pandan li 

te estasyone. 

 

Kisa ki kouvri anba règleman biznis tipik? 

 

Pifò gwo biznis yo, ansanm avèk anpil ti biznis, achte kontra pwoteksyon kontinyasyon /entèripsyon 

biznis pou ede yo nan yon sitiyasyon tankou apre pasaj yon gwo tanpèt. 

 

Kontra pwoteksyon kontinyasyon /entèripsyon biznis kouvri pèt salè lè yon biznis fòse pou l fèmen 

pandan yon peryòd tan akoz de yon pèt ki kouvri. Règleman sa yo jeneralman kouvri depans tankou 

pewòl ak sèvis piblik. Yo ka peye tou pou depans siplemantè ki te fèt pou kenbe yon biznis ap fonksyone 

apre yon gwo tanpèt. 

 

Nan ki delè yo ka depoze reklamasyon yo? 

 

Moun ki asire ansanm avèk pwopriyetè biznis yo ta dwe kontakte ajan asirans yo, koutye oswa konpayi 

an osi rapidman ke posib apre yon pèt. Yo ta dwe bay konpayi asirans yo tout enfòmasyon ki nesesè pou 

yo trete reklamasyon an e yo ta dwe sonje pou yo dokimante tout kominikasyon yo avèk konpayi asirans 

yo. Sa a gen ladan kenbe nòt sou lè ak dat tout apèl oswa reyinyon yo, ansanm avèk anrejistre 

enfòmasyon sou sa ki te diskite. 

 

Senatè Tim Kennedy te deklare, “Si nou vle rekipere reyèlman, nou dwe asire ke Nouyòkè nan pati lwès 

yo ap resevwa asistans yo merite a. Se poutèt sa a li enpòtan anpil pou n pote ekspè DFS pou ede mèt 

kay yo mete pwen sou i yo nan dokiman asirans yo. Nou poko konnen bilan final dega tanpèt sa a, men 

avèk èd ki soti nan DFS, mèt kay yo ka gen tèt poze ke yo te ranpli tout dokiman ki nesesè yo. Mwen ta 

renmen remèsye Gouvènè Cuomo ansanm avèk Sipè-entandan Lawsky pou repons rapid yo a rezidan yo 

ki nan bezwen pandan ak apre tanpèt la.” 

 

Senatè Patrick M. Gallivan te deklare, “Enpak rekò kantite nèj ki te tonbe mwa pase a toujou ap evalye. 

Mèt kay yo, pwopriyetè biznis ak lòt moun ki te soufri pèt pa ta dwe ezite pou kontakte Depatman sèvis 

finansye si yo gen kesyon osijè pwoteksyon asirans oswa yap eksperimante difikilte pou depoze yon 

reklamasyon.”  

 

Manm asanble Michael Kearns te deklare, “Gen anpil kesyon asirans ki bezwen reponn avèk yon tanpèt 

nan anplè sa a. Depatman Sèvis Finansye a ka ede moun ki gen kesyon jeneral sou asirans ak bay èd nan 

rapòte yon reklamasyon bay konpayi asirans ou a.” 

 

Egzekitif Konte Erie Mark Poloncarz te deklare, “Mèt kay ki nan zòn lan ki gen kesyon sou asirans oswa 

lòt pwoblèm ki gen rapò a tanpèt la ta dwe pran avantaj sou opòtinite sant kòmann mobil la prezante, 

kòm li vini dwat nan katye yo avèk yon anplwaye ki pare pou ede. Pèsonèl DFS pral vizite anpil nan zòn ki 

pi afekte yo nan kominote nou yo, kidonk mwen ankouraje rezidan yo pou yo jwenn èd yo bezwen an e 

mwen remèsye Gouvènè Cuomo paske li te deplwaye MCC nan Konte Erie.” 

Majistra Vilaj Depew Majistra Steven P. Hoffman te deklare, “Mwen ankouraje tout mèt kay ak 

pwopriyetè biznis ki te afekte pou pran avantaj nan pwogram sa a kòm ou pral jwenn enfòmasyon dirèk 

osijè reklamasyon yo.” 

 

Majistra Lackawanna Geoffrey M. Szymanski te deklare, “Mwen rekòmande fòtman nenpòt moun ki gen 

domaj nan kay yo akoz tanpèt la pou pran avantaj nan resous sa ki enpòtan anpil.” 

### 

